
Cuid 2
 
Ag scríobh dhialann Orla 

Dé Luain 
6.00 a.m. 	...........................................................................................
8.00 a.m. 	Tosaíonn Orla ag obair ag a hocht a chlog. 
12.15 p.m.  	...........................................................................................
9.00 p.m.  	...........................................................................................

Déardaoin 
8.30 a.m.  	...........................................................................................
1.00 p.m. 	...........................................................................................
7.00 p.m. 	Tagann Orla abhaile ag a seacht a chlog de ghnáth. 
11.00 p.m. 	...........................................................................................

Dé Sathairn 
10.30 a.m. 	...........................................................................................
11.00 a.m. 	...........................................................................................
5.00 p.m. 	...........................................................................................
8.00 p.m. 	...........................................................................................














Seachtain ghnóthach sa chathair
Mo dhialann féin

Cad a dhéanann tú ag an deireadh seachtaine de ghnáth? Líon isteach an dialann seo, bunaithe ar cad a dhéanann tú ag an deireadh seachtaine de ghnáth. 

	Dé hAoine
	5.00 p.m.
6.00 p.m.
10.00 p.m.

	Dé Sathairn 
	10.00 a.m.
4.00 p.m.
9.00 p.m.

	Dé Domhnaigh
	11.00 a.m.
2.00 p.m.
7.00 p.m.

Seachtain ghnóthach sa chathair 
Mo dhialann féin

2.00 p.m.

Treoracha don mhúinteoir

							 
Seachtain ghnóthach sa chathair 			    Scríbhneoireacht

Le múineadh 

Dul siar ar a bhfuil múinte faoin saol laethúil.

Moltaí

1. Tabhair cóip de na bileoga Seachtain ghnóthach sa chathair agus Seachtain ghnóthach sa chathair - Ag scríobh dhialann Orla do gach foghlaimeoir. 

· Mínigh gurb í Orla an bhean sna pictiúir. 

· Cuir na foghlaimeoirí i mbeirteanna. Iarr orthu féachaint ar na pictiúir i gcuid 1, Seachtain ghnóthach sa chathair agus abairt iomlán a scríobh i gcuid 2 ar an mbileog Seachtain ghnóthach sa chathair - Ag scríobh dhialann Orla, ag scríobh cad a dhéanann Orla de ghnáth ag an am sin gach seachtain. Tá cúpla sampla déanta le cabhrú leo. 

· Bí cinnte go líonann gach duine an bhileog isteach agus go bhfuil plé ar siúl idir gach beirt. 

· Téigh timpeall an ranga ag éisteacht leis na foghlaimeoirí agus ag féachaint ar a gcuid oibre. Ba cheart go mbeadh na freagraí á scríobh ag gach foghlaimeoir in ainneoin iad a bheith ag obair i mbeirteanna. 

· Ceartaigh aon bhotúin a thugann tú faoi deara. 

· Nuair a bheas siad críochnaithe, cuir gach beirt le beirt eile agus tabhair an deis dóibh na habairtí a scríobh siad a phlé le chéile, sula ndéanann tusa an ghníomhaíocht a phlé leis an rang ar fad. 

· Téigh timpeall an ranga fad is atá na foghlaimeoirí i mbun an phlé. Arís, féach ar a gcuid scríbhneoireachta agus éist leo. Ceartaigh aon bhotúin a thugann tú faoi deara. 

· Ceartaigh an ghníomhaíocht trí iarraidh ar na foghlaimeoirí insint duit cad a dhéanann Orla gach lá.

· Tabhair cóip den bhileog Seachtain ghnóthach sa chathair - Mo Dhialann Féin dóibh.

· Mínigh na treoracha. Caithfidh na foghlaimeoirí an dialann a líonadh isteach, bunaithe ar cad a dhéanann siad ag an deireadh seachtaine, de ghnáth. Abair leo nach gcaithfidh siad an fhírinne a insint agus gur féidir leo úsáid a bhaint as a gcuid samhlaíochta. Bí cinnte go dtuigeann siad cad atá le déanamh acu. 

· Téigh timpeall an ranga ag féachaint ar a gcuid scríbhneoireachta. Ceartaigh aon bhotúin a thugann tú faoi deara. 

· Nuair a bheidh an dialann líonta isteach acu, tabhair cóip ghlan do gach duine arís. Cuir na foghlaimeoirí i mbeirteanna. Beidh orthu an dialann ghlan a líonadh isteach, bunaithe ar eolas a bpáirtnéirí. Cuirfidh siad ceisteanna ar a chéile chun an t-eolas a aimsiú, mar shampla: Duine A: An dtéann tú ag siopadóireacht ar an Aoine ag a 6.00 a.m.? Duine B: Ní théim, téim ag 1.00 p.m. Dé Sathairn. Beidh orthu ceisteanna a chur ar a bpáirtnéirí agus na freagraí a scríobh síos go dtí go mbeidh an dialann lán. 

· Téigh timpeall an ranga ag féachaint ar a gcuid scríbhneoireachta agus ag éisteacht leo. Ceartaigh aon bhotúin a thugann tú faoi deara. 

· Ceartaigh an ghníomhaíocht trí iarraidh ar fhoghlaimeoirí insint duit faoina bpáirtnéirí. 

· D’fhéadfá an ghníomhaíocht seo a thabhairt mar iarobair. Beidh orthu an dialann a líonadh isteach sa bhaile agus d’fhéadfá an tasc cainte a dhéanamh ag tús an chéad ranga eile mar thasc dul siar. 

Moltar na gníomhaíochtaí seo a nascadh leis an ngníomhaíocht An Clog sna gníomhaíochtaí An Banc Teanga. 


Freagraí

Tá cuid de na freagraí solúbtha. Glac le freagraí éagsúla má oireann siad do na pictiúir, mar shampla: 

Dé Luain
12.15 p.m. – Bíonn lón ag Orla / Itheann Orla a lón.
9.00 p.m. – Buaileann Orla lena cairde/ Téann Orla go dtí an teach tábhairne. 

